
ID-DIRETTORAT GĦAL KWALITÀ U STANDARDS FL-EDUKAZZJONI 

Id-Dipartiment tat-Tmexxija tal-Kurrikulu 

It-Taqsima tal-Assessjar Edukattiv 

 

L-Eżamijiet Annwali tal-Iskejjel Sekondarji Karta Mudell 
 

ID-DISA’ SENA IL-ĠEOGRAFIJA (ĠENERALI) Il-ĦIN: Sagħtejn 

L-ISTORJA 
L-ISTUDJI SOĊJALI 

 
 

Isem:    

1. Ikteb ismek u l-klassi fuq kull karta. 

2. Wieġeb il-mistoqsijiet kollha fuq il-karta tal-eżami. 
3. Għandek madwar 40 minuta biex twieġeb din il-karta. 

4. Din il-karta fiha 100 marka. 

Klassi:    

 
 

Wieġeb il-mistoqsijiet kollha. 

 
1. (a) Bl-għajnuna ta’ disinn 1, ikteb Veru jew Falz ħdejn kull sentenza. 

 

 

Disinn 1 

 
  

VERU FALZ 

i. Il-ħamrija hija riżorsa naturali. √  

ii. Il-ħamrija tieħu biss ftit xhur biex tifforma.  √ 

iii. Il-ħamrija hi magħmula minn frak tal-ġebel, materjal 
organiku, arja u ilma. 

√  

iv. Nofs il-volum tal-ħamrija huwa ilma.  √ 

v. Il-ħamrija tkun differenti fl-għamla, fil-fond, fil-lewn u fil- 

kontenut organiku. 
√  

vi. F’Malta nsibu għaxar tipi differenti ta’ ħamrija.  √ 

(6) 

G 

(b) Ikteb il-verżjoni t-tajba tas-sentenzi li inti mmarkajt bħala ħżiena f’taħriġ 1a. 

 

Il-ħamrija tieħu eluf ta’snin biex tifforma. 

Nofs il-volum tal-ħamrija huwa ilma u arja. 

F’Malta nsibu tliet tipi differenti ta’ ħamrija.  

(9) 
 

2. (a) Imla l-vojt bil-kliem li jidher f’disinn 2: 
 

Disinn 2 juri il-profil tal-ħamrija, jiġifieri s-saffi kollha tal-ħamrija mill-wiċċ 

tagħha sal-qiegħ fejn tmiss mal-blat ta’ taħtha. Fis-saff ta’ fuq insibu ħafna 

materjal organiku bħal ħaxix u weraq niexef. 

Il-fond tal-ħamrija jagħtina ideja kemm għandha żmien il-ħamrija. 

Is-sodda tal-blat tinfluwenza it-tip ta’ ħamrija li tifforma. 
 

Disinn 2 (8) 

 

(b) Waħda mit-tipi ta’ ħamrija li nsibu fil-Gżejjer Maltin hija tal-bajjad. Agħmel ċirku 

madwar il-ħames karatteristiċi t-tajba tal-ħamrija tal-bajjad. 

 

 

 
 

(5) (5) 
Fiha ħafna ossidu tal- 

ħadid 
Iżżomm niedja L-ilma jiskula malajr 

minna 

Magħmula mill-blat tal- 

qawwi ta’ fuq 

Magħmula mill-blat tafli Għandha lewn ħamrani 

Tinfaqa’ malajr bl-ilma Għandha lewn griż Komuni f’Għawdex u fl- 

inħawi tar-Rabat 

3. Disinn 3 juri kif l-Unjoni Ewropea tippromwovi l-biedja organika fuq poster. 
 

Disinn 3 

 

(a) Agħżel żewġ karatteristiċi tal-biedja organika li jidhru fil-poster f’disinn 3 u 
spjega xi jfissru. 

Ara d-Dinja Darna paġni 24, 25 u 26. 

Eżempju: 

 

L-ewwel karatteristika: produzzjoni mingħajr użu ta’ pestiċidi u fertilizzanti 
artifiċjali. 

 

Xi tfisser: Fil-biedja organika l‑pestiċidi u l-fertiliżżanti sintetiċi huma 

pprojbiti. Il‑prodott agrikolu jkun mingħajr ebda traċċa ta’ bexx. B’hekk 

waqt it‑tkabbir ta’ dawn il‑prodotti seħħet inqas ħsara lill‑ambjent.   

Il-prodott huwa aktar tajjeb għas-saħħa tan-nies.  

It-tieni karatteristika: kwalità 

 
Xi tfisser:  

 

Il-prodotti jgħaddu minn proċess ta’ kontroll rett biex jiksbu ċertifikazzjoni 

bħala prodotti organiċi u b’hekk mhux biss huma naturali imma għandhom 
kwalità nutrittiva għolja.  

(10) 

 
 

 

(b) Ħafna nies qed jitħajru jixtru ħaxix u frott organiku għax jemmnu li huwa 

tajjeb għal saħħithom. Għandhom raġun jaħsbu hekk? Agħti raġuni waħda 
għat-tweġiba tiegħek. 

 

Iva, prodotti organiċi huma aħjar għas-saħħa tal-bniedem. Il-fatt li ma 

ntużawx pestiċidi artifiċjali jfisser li ma hemmx kimika artifiċjali, li 
minbarra li toqtol l-insetti u l-ħlejjaq, tagħmel ħsara wkoll lis-saħħa  
tal-bniedem.  

 
Il-prodotti jgħaddu minn proċess ta’ kontroll rett biex jiksbu 

ċertifikazzjoni bħala prodotti organiċi u b’hekk mhux biss huma naturali 

imma għandhom kwalità nutrittiva għolja.  
(6) 

 

 
 

(c) Spjega problema waħda li jista’ jiltaqa’ magħha bidwi Malti li jixtieq jibda 
jipprattika biedja organika. 

 

 Jekk insett jattakka l-għalqa tiegħu, dan jista’ jeqred il-ħxejjex jew 
il-frott kollu mkabbra f’dik l-għalqa. B’hekk il-bidwi jitlef ħafna flus. 

 Xi fertilizzanti u insettiċidi kimiċi użati fl-għelieqi viċin jistgħu 
jinfiltraw fil-ħamrija u jispiċċaw f’għalqa fejn qed jitkabbar ikel 
organiku. B’hekk jispiċċaw il-vantaġġi kollha ta’ biedja organika. 

(5) 
 

 
 

(d) Spjega kif il-bidwi li jipprattika biedja organika jista’ jżomm il-ħamrija 

għammiela. 
 

 Id‑demel naturali tal‑bhejjem igħin ħafna biex itejjeb il‑livell 

tan‑nutrijenti fil‑ħamrija.  
 Il‑bidwi jista’ jipproduċi l‑kompost mill‑fdalijiet imnisslin minn  

pjanti bħall‑faxxina, il‑weraq u l‑fdalijiet l‑oħra li jkun baqagħlu  

mill‑proċess tat‑tkabbir. 

 Bl-użu tal‑prattika tan‑newba fejn f’kull staġun fuq l‑istess għalqa, 

jitkabbru wċuħ differenti skont iċ‑ċiklu ta’ rotazzjoni. 

(5) 

(e) Kif jista’ l-bidwi li jipprattika biedja organika jżomm l-insetti u l-mard ’il 

bogħod mill-għelieqi tiegħu? 

 
Eżempju: 

 Juża insetti li jieklu l-parassiti bħal pereżempju n-nemel u l-ħanfus żgħir 

li jattakkaw il-bajd u d-dud tad-dubbiena kif ifaqqas.  
 Il-frott jista’ jitgħatta bi xbiek biex ma jiġix attakkat mill-insetti. 

 Użu ta’ nases imwaħħlin mas-siġar. 
 Plastik safrani miksi bil-kolla.  

(5) 

 

 
4. (a) Studji li saru dan l-aħħar f’pajjiżna wrew biċ-ċar li qed intellgħu ferm aktar ilma 

mill-ħażna tal-ilma t’isfel milli suppost. Ħafna minn dan l-ilma qed jittella’ b’mod 

illegali. Spjega kif l-estrazzjoni eżaġerata ta’ ilma tista’ thedded il-ħażna tal- 
ilma t’isfel fil-blat. 

 
Il-ħażna tal-ilma fil-blat irid jinżamm f’ekwilibrju sħiħ.  Irid jinżamm  

il-bilanċ bejn l-ilma tax-xita li jiskula kull sena u l-ammont ta’ ilma li jiġi 
ppumpjat.  Jekk dan ma jseħħx u l-ippumpjar jaqbeż l-ammont ta’ ilma li 
jidħol fil-blat, l-ilma mielaħ jieħu post l-ilma ħelu u l-ħażna tal-ilma t’isfel 
fil-blat tibda tonqos u tinqered. 

(6) 
 

 

(b) Semmi żewġ modi ta’ kif l-ilma tal-pjan jista’ jiġi mniġġes. 
 

Eżempju: 
 L-użu żejjed ta’ fertilizzanti mill-bdiewa qed iżid il-livell ta’ nitrati fl-ilma 

maħżun fil-blat. 

 L-iskart tal-bhejjem fl-irziezet u d-demel imferrex fil-ħamrija jżid  
il-livell ta’ nitrati fl-ilma maħżun fil-blat.   

 Ħsarat fis-sistema tad-drenaġġ li jwasslu għall-ħruġ ta’ ilma mniġġes. 
 (6) 
 

 
 

5. (a) Disinn 4 juri l-impjant tat-tisfija tad-drenaġġ fil-limiti ta’ Għajnsielem, 
Għawdex.  

Għalfejn taħseb li nbena dan l-impjant u x’jagħmel? 

 

 
 

 

 
 

 

Disinn 4 

 F’dan l-impjant l-ilma tad-drenaġġ jiġi imnaddaf. Insibu impjanti tat-

trattament tad-drenaġġ f’Ta’ Barkat (fil-limiti tax-Xgħajra ),  
f’Taċ-Ċumnija (fil-limiti tal-Mellieħa) u f’Għawdex.  

 Bis-saħħa ta’ dawn l-impjanti d-drenaġġ ma jibqax jintrema fil-baħar 
u joħloq tniġġis.  

 Dawn l-impjanti inbnew għax iktar mal-popolazzjoni ta’ Malta 
kompliet tiżdied aktar żdiedet id-domanda għall-ilma.  

 B’hekk ġejna bżonn li nsibu sors ieħor ta’ ilma.  
(4) 

 
 

(b) X’effett jista’ jkollu dan l-impjant fuq il-kwalità tal-ilma tal-pjan? 

 

 Minħabba l‑ippumpjar żejjed, l‑ilma ħelu tal‑pjan naqas u l‑ilma 

mielaħ li dieħel mill‑baħar żdied, tant li f’ħafna postijiet l-ilma 

m’għadux tajjeb, la għat‑tisqija u wisq inqas għax‑xorb. 

 Jeħtieġ li nnaqqsu l‑ammont ta’ ilma li nieħdu minn taħt l‑art u 

nsibu sorsi oħra għall‑bżonnijiet tal‑biedja u l‑industrija.  

 Dan jista’ jsir bl‑użu tal‑ilma mill‑impjanti għat‑tisfija tad‑drenaġġ. 

 Dawn l‑impjanti kuljum iwaddbu fil‑baħar kwantità kbira tal-ilma. 

Jekk dan l‑ilma jgħaddi minn proċess ieħor ta’ trattament jista’ jkun 

tajjeb kemm għall‑biedja kif ukoll għall‑industrija. 
 (4) 

 

 

6. Fuq il-mappa tal-Gżejjer Maltin f’Disinn 5 jidhru Wied is-Sewda u Wied il-Kbir, żewġ 

widien li fix-xitwa jkun fihom mogħdijiet tal-ilma ħelu. 

 

 

(a) Semmi wied wieħed li jinsab f’Għawdex 

Eżempju: Il-wied ta’ Marsalforn, il-wied tax-Xlendi.  

 (1) 

 
 

(b) Għaliex il-mogħdijiet tal-ilma ħelu fil-Gżejjer Maltin ikunu xotti matul is-sajf? 

 
Il-mogħdijiet tal-ilma ħelu jkunu xotti fis-sajf għax ma tagħmilx wisq 
xita/ għax ir-rata ta’ evaporazzjoni hija ogħla mill-ammont ta’ xita li 
tinżel.  

(2) 

(c) Fuq Disinn 5 immarka fomm ix-xmara, ferq l-ilmijiet ta’ Wied is-Sewda u 

Wied il-Kbir u eżempju wieħed ta’ għajn ix-xmara. 
 

 
Disinn 5 

 

(d) Semmi xmara kbira fid-dinja, għid fejn tinstab u fil-qosor spjega għaliex din ix- 
xmara hija importanti għall-bniedem. 

 

 

Eżempju ta’ tweġiba tajba: 

 

Isem tax-xmara: Ix-xmara Nil 

 

Pajjiż jew kontinent fejn tinsab ix-xmara: Tinstab fl-Afrika 

 

Raġuni għaliex ix-xmara hija importanti:  
 

Tipprovdi ilma għall-użu domestiku, industrijali u għall-biedja. 

Tippermetti l-ġarr ta’ nies u merkanzija miċ-ċentru tal-Afrika  
għall-Mediterran. 

(3) 

 

 

 

 

 

 

 

 

 

 

 

 

  

(8) 

7. Ħares sewwa lejn disinn 6 li juri xi pjanti aljeni li jikbru fil-widien ta’ Malta. 
 

 

(a) X’inhi pjanta aljena? Agħmel (√) ħdejn it-tweġiba t-tajba. 
 

Pjanta li tikber Malta biss u mkien fid-dinja.  

Pjanta li ddaħħlet f’Malta minn pajjiż barrani. √ 

Pjanta li dalwaqt tinqered u tispiċċa.  

(2) 

 
(b) Semmi eżempju ta’ pjanta aljena li nsibu f’Malta. 

 

Eżempju: 
 

Is-siġra tar-riġnu / l‑ħaxixa Ingliża / il‑bajtar tax‑xewk 
(2) 

 
(c) Kompli din is-sentenza 
 

Pjanti aljeni għandna nneħħuhom mill-widien tagħna għax 
ħafna drabi pjanti bħal dawn huma invażivi, jieħdu post il-pjanti 

tal‑post, u jokkupaw u jbiddlu l‑karattru tal‑ekosistemi lokali. 
(3) 

 

 
_________________________________________________________ 

 
 

 

Xi mistoqsijiet f’din il-karta tal-eżami jistgħu 

jkollhom tweġibiet oħra / differenti.   

 

Jekk għandek xi diffikultà saqsi lill-għalliem/a 

tiegħek. 

  

Disinn 6 

